
San Mateo 8




Che gudejd chon dxej, guyu' te sa' guedx Cana xten
Galilee. Ro'c guyu' xnan Jesus. Huijza Jesus najza
rexpejnpacni, sa'csi bidonreni chaareni lo sa'ga.




Gubijdz bin. Dxejc rajp xnan Jesus lojni: —Dirureni ga'p
bin. Niluxh rajp xnanni loj remos ni tre' ro'c: —Colyejn
guira'ti si‘ctis ni guiniini lojtu.




Rajp Jesus loj remos: —Colguchaj

reguesguijre nis. Dxejcti bachadoo

rebejngani. Dxejcti rajp Jesus lojreni:

—Colca' che'nni naj te colchanani lo nani

cahuii cayajc sa're. Dxejc huina remosga
che'n bin lojni.




Che gu' dade'ga che'n nis ni gubixhloj bin (luxh dini gan
caro siaadni, remostis ni gula'p nis, ni'ctis najn). Dxejcti
gurejdx dade'ga bi'n. Dxejcti
rajpni: —Guiraa rebejn
rudeedreni binsa'c raxgaa
rebejn, dxejcti che
agudxaj xque'reni,
rudeedreni bin nani di
xcuent, niluxh luj
gulucheelu
binsa'cre najli.




Seenre najc ganiddoo ni gusloj bejn Jesus; bejnnini nen
guedx Cana xten Galilee. Seenga
bazabdiidx yalrnibee xtenni
luxh ni‘cni huililajz

rexpejnpacni xtiidxni.




Che bidzujn Jesus rolijz Pedr, bahuiini
naga' xnansueegr Pedr, cayacxhuuni,
yu'ni xliaa.




Dxejc gudajntis Jesus naani, birigajcni xliaaga. Dxejcti
huistie nane'ga, gusloj cagudeedni xhi gau Jesus.




Che huaaz gubijdx, luxh abiu' guxhijn, biadnareni guiraa
rebenracxhuu loj Jesus, najza renani yu' bendxab nen
lastooni. Luxh guideb
guejdxga bidojp ro’
yu'ga.




Basiajc Jesus xhidajl renani rajc garen-garen yalguijdx.
Niluxh gulaazani xhidajl bendxab, niluxh dini nusaan
ninii rebendxabga, sa'csi najnreni chu najcni.




Guiraa rebejn rlajz caan Jesus, sa'csi
rusiajcni guiraareni con xcalrnibeeni.




Dxejcti bidzujn tajp bejn, nuureni te bejn ni
digacti guiniib; siadnarenini lo Jesus.

Luxh di niajcdi nidzujnreni cadro
suga' Jesus, sa'csi yu' xhidajl bejn

ro'c. Ni'‘c baxhalreni yejc yu’
nejz cadro sujni.




Dxejcru cadro baxhalreni
basiajtreni da' ni naga’
benracxhuuga lojni.




Che bahuii Jesus
rililajzreni, dxejc
rajpni loj
benrachxhuuga:
—Xi'na, agubicaj
rextojllu. —Lojlu
rnia, jHuistie, cua’
xta'lu, huij rolijzlu!




Che biu' Jesus nen barcw, biu'za rexpejnpacni lagajc

nenga. Dxejc huajs te bedonduxh

lo nisdoo. Lirusiaazni barcw |
nen nisdoo. Luxh Jesus

nagayejsni. el

Dxejc rajp Jesus: —; Xhicuent rdxejbtu, bejn ni guxii
rililajz’? Dxejcti huistieni, gudidxa'ni lo bej najza lo
nisdoo, te biacdxireni. Dxejc bidxeloduxh rexpejnpacni,
rajpreni: —; Chuni'c najc niguiire? jAhuilaa

xho rucuadiajg bej najza nisdoo *

xtiidxni!



'Sa'csi huinalazduxh Dios
rebejn guedxliuj, ni‘cni badeedni
biaad Xinxtebni lo guedxliuj, te
guiraa renani chalilajz xtiidxni
direni nit lo Dios, sa'csi sajpreni
yalnabajn par tejpas.




Romanos 3:23 Sa'csi guiralii rebejn guedxliuj abanijt lo
Dios, direni guiga' guidzujnreni lo xnezyuj Dios.

Romanos 6:23 Xcalrajx xten dojl najc yalgujt, per nani
runidx-xlia' Dios najc xcalnabannaj Dios par tejpas xcuent
ni bejn Jesucrist xtadnu.

Hebreos 9:27 Guiraa bejn nanabpac guetreni tejtis hualt,
dxejctiru sidejdreni yalguxhtis xten Dios.

Efesios 2:8,9 Sa'csi rulaslajz Dios nuure, ni'c baslaani
nuure nen dojl che huililajznu xtiidxni. Luxh et sa'csi yu' xhi
biennu; dee najc nani banidx-xlia' Dios loonu.

Xhet xcuent xhi dzunsa'cdi ni biennu, te di chu tejtu gac
nayedxlajzdi.




Romanos 10:9,10 Rniinu lojtu, palga guiniitu con ro'tu,
Jesucrist najc Dad loonu, palga chalilajztu baspansac Dios
Jesucrist loj rebengut, suslaani la'tu lo dol.

Sa'csi con lastooni rililajz biniet xtiidxni, ni'‘c rajcni bennaya
nez loj Dios; luxh che rcajpza biniet con ro'ni, Jesucrist
rnibee loonu, ruslaa Diosni lo dojl.

San Juan 3:16,17 'Sa'csi huinalazduxh Dios rebejn
guedxliuj, ni'cni badeedni biaad Xinxtebni lo guedxliuj, te
guiraa renani chalilajz xtiidxni direni nit lo Dios, sa'csi
sajpreni yalnabajn par tejpas.

Sa'csi di Dios nuxhal xi'nni te gusnijtni rebejn guedxliuj,
alga baxhalnini te laa rebejn nen xtojlreni xcuentni.




1 Juan 5:11-13 Scree najc rediidx ni rnii Dios. Abaniidx
Dios loonu yalnabajn par tejpas. Yalnabajnga biadna
Xi'nni, Jesucrist.

Palga nabannajnu Xi'nni, rajpnu yalnabajn par tejpas.
Palga dinu guibannaj Xi'nni, dinu ga'p yalnabajn par tejpas.
Abacuaa rediidxre lojtu ni rililajz rextidx Jesucrist te
gacbeepactu rajptu yalnabajn par tejpas.

